Տ Ե Ղ Ե Կ Ա Ն Ք  –  Հ Ի Մ Ն Ա Վ Ո Ր ՈՒ Մ
«Վարչական իրավախախտումների վերաբերյալ Հայաuտանի Հանրապետության oրենuգրքում փոփոխություններ և լրացումներ կատարելու մասին» ՀՀ օրենքի նախագծի ընդունման
«Վարչական իրավախախտումների վերաբերյալ Հայաuտանի Հանրապետության oրենuգրքում փոփոխություններ և լրացումներ կատարելու մասին» ՀՀ օրենքի նախագիծը նախապատրաստվել է ՀՀ կառավարության 2010թ. ապրիլի 1-ի թիվ 354-Ն որոշմամբ հաստատված ոստիկանության գործունեության ոլորտում 2010-2011թթ. բարեփոխումների ծրագրի 23.1 կետի համաձայն:
Վարչական իրավախախտումների վերաբերյալ ՀՀ oրենuգրքում կատարված մի շարք փոփոխությունների ու լրացումների հետևանքով բաց է մնացել որոշ հոդվածներով նախատեսված վարչական իրավախախտումների վերաբերյալ գործերի ենթակայության հարցը: «Վարչական իրավախախտումների վերաբերյալ Հայաuտանի Հանրապետության oրենuգրքում փոփոխություններ և լրացումներ կատարելու մասին» ՀՀ օրենքի նախագծի նպատակն է հստակեցնել վարչական իրավախախտումների վերաբերյալ գործերի ենթակայությունը Հայաստանի Հանրապետության ոստիկանության մասով:

Օրենսգիրքը նախագծով լրացվել է նոր 125.1 հոդվածով (Լողամիջոցների շահագործման կանոնները խախտելը)` ՀՀ կառավարության 07.09.06թ. թիվ 1945-Ն որոշման պահանջներն ապահովելու նպատակով:
Գործող խմբագրության 123-րդ հոդվածի 2-րդ մասով նախատեսված արարք կատարելու համար սահմանված է տուգանքի նշանակում սահմանված նվազագույն աշխատավարձի եռապատիկի չափով, իսկ նույն հոդվածի 3-րդ մասով` հնգապատիկի չափով: Նշված երկու մասերը նախագծով (նախագծի 1-ին մաս) միավորվել են և համապատասխանեցվել ՀՀ կառավարության 2007 թվականի հունիսի 28-ի թիվ 955-Ն որոշման 2-րդ հավելվածի պահանջներին` նախատեսելով սանկցիա տուգանքի նշանակում հնգապատիկի չափով: Սանկցիայի նման չափի նախատեսումը պայմանավորված է արարքը դիտավորությամբ կատարելու, ինչպես նաև իրենից հանրորեն մեծ վտանգավորություն ներկայացնելու առումով: Բացի այդ, գործող խմբագրության 123-րդ հոդվածի 2-րդ մասով նախատեսված արարք կատարելու համար (որի համար սահմանված է սանկցիայի նշանակում եռապատիկի չափով), վերջին 3 տարվա հաշվարկով նկատվել է թվով 9595 խախտման աճ:
Գործող խմբագրության 123-րդ հոդվածի 4-րդ մասով նախատեսված արարք կատարելու համար սահմանված է տուգանքի նշանակում սահմանված նվազագույն աշխատավարձի հնգապատիկի չափով: Նախագծով փոփոխվող 123-րդ հոդվածի 2-րդ մասով նախատեսվում է տուգանքի չափի բարձրացում` հնգապատիկի փոխարեն նախատեսելով քսանապատիկ: Տուգանքի չափի բարձրացումը պայմանավորված է նշված արարքը միայն դիտավորությամբ կատարելու հանգամանքով, ինպչես նաև իրենից հանրորեն մեծ վտանգավորություն ներկայացնելու առումով: Խախտելով ՀՀ օրենսդրության պահանջները, առանց համապատասխան մասնագիտական եզրակացության և թույլտվության, անձինք փոխում են տրանսպորտային միջոցների համարակիր մասերը կամ վերասարքավորում դրանք` տեղադրելով առավել մեծ հզորությամբ շարժիչներ, կամ բեռնատար թափքով տրանսպորտային միջոցները վերասարքավորում մարդատարի, կամ հաշվի չառնելով տրանսպորտային միջոցների տեխնիկական տվյալների հնարավորությունները` տեղադրում են լրացուցիչ դռներ, որն էականորեն նվազեցնում է տրանսպորտային միջոցի դիմացկունությունը կամ առաջացնում տեխնիկական տվյալների և շարժիչի հզորության անհամապատասխանություն` ստեղծելով ճանապարհային երթևեկությանը սպառնացող վտանգ:
Գործող խմբագրության 123-րդ հոդվածի 5-րդ մասից հանվել է վտանգավոր բեռների կամ չվնաuազերծված տարայի փոխադրման կանոնները խախտելու համար պատասխանատվությունը, քանի որ վերջիններիս փոխադրման կանոնները օրենսդրությամբ սահմանված չեն: Նախագծի 3-րդ մասով, ՀՀ կառավարության 20.07.06թ. թիվ 1106-Ն որոշմանը համապատասխան, նախատեսվել է պատասխանատվություն ծանրաքաշ բեռներ փոխադրելու համար օգտագործվող կամ ճանապարհային երթևեկության կանոններով սահմանված եզրաչափերը գերազանցող կամ երկու և ավելի կցորդների հետ միասին ավտոգնացքի կազմում շահագործվող տրանսպորտային միջոցների երթևեկության կանոնները վարորդների կողմից խախտելու համար և նվազեցվել է տուգանքի չափը` 50.000-ից դարձել է 40.000: 
123-րդ հոդվածի գործող խմբագրության 6-րդ (նախագծի 4-րդ) մասից հանվել է «(բացառությամբ տրանuպորտային միջոցն արտադրող գործարանի կողմից տեղադրված հետևի դիտապակու կամ հետևի կողային ապակիների ցանցավոր վարագույրների)» բառերը, քանի որ այդ հարցը կարգավորված է ՀՀ կառավարության որոշմամբ:

123.1 հոդվածից հանվել է գործող խմբագրության 1-ին մասը, քանի որ այն արդեն իսկ ներառվում է նոր խմբագրության 1-ին մասում:
123.2-րդ հոդվածն ուժը կորցրած է ճանաչվել, քանի որ բացակայում է նշված հոդվածով տրված իրավակարգավորման անհրաժեշտությունը:
123.3-րդ հոդվածը համապատասխանեցվել է «Ճանապարհային երթևեկության անվտանգության ապահովման մասին» ՀՀ օրենքի 24-րդ հոդվածի պահանջներին` սահմանվել է պատասխանատվություն առանց սաղավարտի տրանuպորտային միջոցները վարելու համար:
123.4-րդ հոդվածի 2-րդ մասով նախատեսված իրավախախտման համար պատասխանատվությունը հանվել է` փոխարենը պատասխանատվություն նախատեսելով տեխնիկական զննության կամ հաշվառման կտրոնը տրանսպորտային միջոցի օրենսդրությամբ սահմանված տեղում չփակցնելու համար: 
123.5-րդ հոդվածի 5-րդ մասում կատարվող փոփոխության արդյունքում պատասխանատվություն է առաջանում ոչ թե միայն հաշվառման համարանիշերն այլ անձի հանձնելու, այլ այդ համարանիշով տվյալ անձի կողմից այլ տրանսպորտային միջոց վարելու համար:

 123.5-րդ հոդվածի 7-րդ մասում կատարվող փոփոխությամբ պատասխանատվություն է նախատեսվում նաև Հայաստանի Հանրապետությունում մարդատար-տաքսի ավտոմոբիլներով ուղևորափոխադրումների կազմակերպման լիցենզիայից զրկվելուց կամ լիցենզիայի ներդիրի ժամկետի ավարտից հետո դեղին հիմնագույնի համարանիշերը չվերադարձնելու համար:

Նախագծով փոփոխվող 123.5-րդ հոդվածի 8-րդ մասով պատասխանատվություն է նախատեսվում դեղին հիմնագույնի հաշվառման համարանիշը այլ տրանսպորտային միջոցի վրա տեղադրելու համար:

Տարընկալումներից զերծ մնալու նպատակով 123.5-րդ հոդվածը լրացվել է 11-րդ և 12-րդ մասերով, որոնցով հստակեցվում են սահմանված տեղում չփակցված համարանիշի և առանց հաշվառման համարանիշի տրանսպորտային միջոցի հասկացությունները:
Նախագիծը լրացվել է 123.7 հոդվածով, որով սահմանվում է պատասխանատվություն հետագա արտահանման պարտավորությամբ Հայաստանի Հանրապետություն ներմուծված տրանսպորտային միջոցը օրենքով սահմանված ժամեկտի խախտմամբ վարելու համար, ինչը պայմանավորված է ՀՀ մաքսային օրենսգրքում կատարված փոփոխությամբ:
Գործող խմբագրության 124-րդ հոդվածի 1-ին մասով նախատեսված արարք կատարելու համար սահմանված է տուգանքի նշանակում սահմանված նվազագույն աշխատավարձի եռապատիկի չափով: Նախագծով նախատեսվում է տուգանքի չափի բարձրացում` եռապատիկի փոխարեն նախատեսելով հնգապատիկ: Տուգանքի չափի բարձրացումը պայմանավորված է նշված արարքը միայն դիտավորությամբ կատարելու հանգամանքով, ինչպես նաև իրենից հանրորեն մեծ վտանգավորություն ներկայացնելու առումով: Նշված խախտումները հիմնականում պատճառ են հանդիսանում ճանապարհատրանսպորտային պատահարների, ինչպես նաև ընդհանուր օգտագործման ճանապարհներին խցանումների առաջացմանը: Տուգանքի չափերի բարձրացումը պայմանավորված է նաև այն հանգամանքով, որ գործող խմբագրության 1-ին մասով նախատեսված արարքը կատարելու համար վերջին 3 տարվա հաշվարկով նկատվել է թվով 66299 խախտման աճ: Այսինքն` սանկցիայի չափի բարձրացումն ուղղված է նշված իրավախախտումների աճի կանխմանը, ճանապարահային երթևեկության կարգավորման արդյունավետության բարձրացմանը:
Նախագծով փոփոխվող 124-րդ հոդվածի 4-րդ մասով պատասխանատվություն է նախատեսվել կարմիր և (կամ) կապույտ գույնի լույսային ազդանշանով առկայծող փարոսիկներ միացրած և միաժամանակ հատուկ ձայնային ազդանշաններ արձակող տրանսպորտային միջոցին ճանապարհը չզիջելու համար:
124-րդ հոդվածի 6-րդ մասով նախատեսված իրավախախտման սանկցիայի չափը նվազեցվել է ` 20.000-ից դարձել է 5.000:
Գործող խմբագրության 124-րդ հոդվածի 8-րդ մասով նախատեսված արարք կատարելու համար սահմանված է տուգանքի նշանակում սահմանված նվազագույն աշխատավարձի եռապատիկի չափով: Նախագծի 9-րդ մասով նախատեսվում է տուգանքի չափի բարձրացում` եռապատիկի փոխարեն նախատեսելով հնգապատիկ: Տուգանքի չափի բարձրացումը պայմանավորված է նշված արարքը միայն դիտավորությամբ կատարելու հանգամանքով, ինչպես նաև իրենից հանրորեն մեծ վտանգավորություն ներկայացնելու առումով: Տուգանքի չափերի բարձրացումը պայմանավորված է նաև այն հանգամանքով, որ գործող խմբագրության 8-րդ մասով նախատեսված արարքը կատարելու համար վերջին 3 տարվա հաշվարկով նկատվել է թվով 25065 խախտման աճ: Այսինքն` սանկցիայի չափի բարձրացումն ուղղված է նշված իրավախախտումների աճի կանխմանը:

Նախագծով 124-րդ հոդվածի 10-րդ մասով տրանuպորտային միջոցների վարորդների կողմից մարդկանց փոխադրման կանոնները խախտելու համար նախատեսվել է միևնույն սանկցիան: Գործող խմբագրության 9-րդ մասով ուղևորների կանոնավոր փոխադրումներ իրականացնող տրանuպորտային միջոցների վարորդների նկատմամբ սահմանված է առավել խիստ պատասխանատվություն, քան այլ վարորդների նկատմամբ: Նախագծով սանկցիան իջեցվել է` բոլոր տրանսպորտային միջոցների համար նախատեսելով տուգանքի նույն չափը:
Նախագծի 124-րդ հոդվածի 11-րդ մասով հստակեցվել է տրանuպորտային միջոցների վարորդների կողմից ռադիոկապից և (կամ) հեռախոuակապից oգտվելու կանոնները խախտելու համար պատասխանատվություն նախատեսող դրույթը` հիմք ընդունելով «Ճանապարհային երթևեկության անվտանգության ապահովման մասին» ՀՀ օրենքի 24-րդ հոդվածի 7-րդ մասի «զ» կետի պահանջը:

Գործող խմբագրության 124-րդ հոդվածի 14-րդ մասով նախատեսված արարք կատարելու համար սահմանված է տուգանքի նշանակում սահմանված նվազագույն աշխատավարձի հնգապատիկի չափով: Այսինքն` տրանսպորտային միջոցը միակողմանի երթևեկությամբ ճանապարհով հետընթաց վարելու համար սահմանված է սանկցիա 5.000 դրամի չափով, այն դեպքում, երբ միակողմանի երթևեկությամբ ճանապարհով «Մուտքն արգելվում է» ճանապարհային նշանի առկայությամբ տրանսպորտային միջոցների հոսքին հակառակ մուտք գործելու համար (ոչ հետընթաց վարելով) առաջանում է վարչական պատասխանատվություն 124-րդ հոդվածի 1-ին մասով` ճանապարհային նշանի պահանջը չկատարելու համար, որի համար սահմանված է առավել նվազ սանկցիա` 3.000 դրամի չափով: Ճիշտ է, վերջին 3 տարվա հաշվարկով նկատվել է միակողմանի երթևեկությամբ ճանապարհով տրանսպորտային միջոցը հետընթաց վարելու համար զանցանքների քանակի նվազում, սակայն այդ հանգամանքը պայմանավորված է վարորդների կողմից միտումնավոր միակողմանի երթևեկությամբ ճանապարհով ոչ հետընթաց, այլ տրանսպորտային միջոցների հոսքին հակառակ` հանդիպակաց (դիմահար) երթևեկելու հանգամանքով, որի համար պատասխանատվություն է նախատեսված, տուգանք` 3000 դրամի չափով: Նշված խախտումների համար առանձին վիճակագրական տվյալներ հնարավոր չէ ներկայացնել, քանի որ դրանք ներառված են 124-րդ հոդվածի 1-ին մասով նախատեսված խախտումների քանակի մեջ (ճանապարհային նշանների կամ ճանապարհային գծանշումների պահանջները չկատարել-մեկ տարվա հաշվարկով մոտ 200.000 խախտում): Նախագծով փոփոխվող 124-րդ հոդվածի 14-րդ մասով տրանսպորտային միջոցը միակողմանի երթևեկությամբ ճանապարհով տրանսպորտային միջոցների հոսքին հակառակ ուղղությամբ (այդ թվում` հետընթաց) վարելու համար նախատեսվում է սանկցիա 20.000 դրամի չափով: Սանկցիայի նման չափի ընտրությունը պայմանավորված է արարքի դիտավորությամբ կատարելու, ինչպես նաև հանրորեն վտանգավորության առավել բարձր աստիճանով, քանի որ նման դեպքերում միակողմանի երթևեկող տրանսպորտային միջոցների վարորդները ստիպված են լինում փոխելու շարժման ուղղությունը` ստեղծելով վթարային իրադրություն կամ միակողմանի ճանապարհներին առաջանում են խցանումներ, ճանապարհատրանսպորտային պատահարներ: 
Նախագծով փոփոխվող 124-րդ հոդվածի 15-րդ մասում ներառվել են գործող խմբագրության 16-րդ և 18-րդ մասերը, որոնց համար սանկցիայի չափը սահմանվել է 5.000 դրամ: Գործող խմբագրության 16-րդ մասով սահմանված է պատասխանատվություն տրանuպորտային միջոցի վարորդի կողմից տրանuպորտային միջոցը դռները բաց վիճակում վարելու, ընթացքի ժամանակ տրանuպորտային միջոցի դռները բացելու, ինչպեu նաև կանգնած տրանuպորտային միջոցի դռները բացելու համար, եթե դա խոչընդոտում է երթևեկության մյուu մաuնակիցներին: Նշված արարքների համար նախատեսված է տուգանքի չափ` 3000 դրամի չափով: Վերջին 3 տարվա հաշվարկով գործող խմբագրության 16-րդ մասով նախատեսված արարքը կատարելու համար  նկատվել է թվով 589 խախտման աճ: Հաշվի առնելով նշված հանգամանքը, ինչպես նաև արարքի հանրորեն վտանգավորությունը, նախագծով բարձրացվել է սանկցիայի չափը` 3000 դրամի փոխարեն սահմանելով 5000 դրամ` հավասարեցնելով գործող խմբագրության 18-րդ մասի սանկցիային:
Նախագծով փոփոխվող 124-րդ հոդվածի 17-րդ մասով նվազեցվել է գործող խմբագրության 20-րդ մասի սանկցիայի չափը` 30.000-ից դարձել է 20.000:
Գործող խմբագրության 124-րդ հոդվածի 25-րդ մասով նախատեսված արարք կատարելու համար սահմանված է տուգանքի նշանակում սահմանված նվազագույն աշխատավարձի եռապատիկի չափով: Նախագծով փոփոխվող 124-րդ հոդվածի 19-րդ մասով նախատեսվում է տուգանքի չափի բարձրացում` եռապատիկի փոխարեն նախատեսելով հնգապատիկ: Տուգանքի չափի բարձրացումը պայմանավորված է նշված արարքը միայն դիտավորությամբ կատարելու հանգամանքով, ինչպես նաև իրենից հանրորեն մեծ վտանգավորություն ներկայացնելու առումով. շատ դեպքերում ձայնային ազդանշանի կիրառման կանոնների խախտումը վտանգում է ճանապարհային երթևեկությունը` ստեղծելով վտանգավոր իրավիճակներ: Վերջին 3 տարվա հաշվարկով գործող խմբագրության 25-րդ մասով նախատեսված արարքը կատարելու համար նկատվել է թվով 836 խախտման աճ:
Գործող խմբագրության 124-րդ հոդվածի 27-րդ մասով նախատեսված արարք կատարելու համար սահմանված է տուգանքի նշանակում սահմանված նվազագույն աշխատավարձի եռապատիկի չափով: Նախագծի 21-րդ մասով նախատեսվում է տուգանքի չափի բարձրացում` եռապատիկի փոխարեն նախատեսելով հնգապատիկ: Տուգանքի չափի բարձրացումը պայմանավորված է նշված արարքը միայն դիտավորությամբ կատարելու հանգամանքով, ինչպես նաև իրենից հանրորեն մեծ վտանգավորություն ներկայացնելու առումով: Վերջին 3 տարվա հաշվարկով գործող խմբագրության 27-րդ մասով նախատեսված արարքը կատարելու համար նկատվել է թվով 47127 խախտման աճ:
Նախագծով փոփոխվող 124-րդ հոդվածի 22-րդ մասով նվազեցվել է գործող խմբագրության 30-րդ մասի սանկցիայի չափը` 20.000-ից դարձել է 10.000:
Նախագծով փոփոխվող 124-րդ հոդվածի 23-րդ մասով նախատեսվել է առավել խիստ սանկցիա` պայմանավորված տրանսպորտային միջոցը պահպանվող հատուկ տարածք տարհանելու հետ կապված առաջացող ծախսերով:
124-րդ հոդվածի գործող խմբագրության 31-րդ և 34-րդ մասերը միավորվել են նախագծով փոփոխվող 124-րդ հոդվածի 25-րդ մասում, և սահմանվել է սանկցիայի նույն չափը:
124-րդ հոդվածի գործող խմբագրության 26-րդ մասով նվազեցվել է գործող խմբագրության 32-րդ մասի սանկցիայի չափը` 30.000-ից դարձել է 20.000:
124-րդ հոդվածի գործող խմբագրության 23-րդ և 33-րդ մասերը միավորվել են նախագծի 27-րդ մասում, և սահմանվել սանկցիայի նույն չափը:
Գործող խմբագրության 124-րդ հոդվածի 35-րդ մասի համեմատ նախագծի 28-րդ մասով, բացի ուղևորների կանոնավոր փոխադրումներ իրականացնող տրանuպորտային միջոցների վարորդներից, պատասխանատվություն է նախատեսվել նաև բեռնատար ավտոմոբիլների վարորդների կողմից ճանապարհի տվյալ ուղղությամբ երեք և ավելի երթևեկելի գոտիների առկայության դեպքում ձախ եզրային գոտիով երթևեկելու համար:
Գործող խմբագրության 124-րդ հոդվածի 10-րդ մասով նախատեսված արարք կատարելու համար սահմանված է տուգանքի նշանակում սահմանված նվազագույն աշխատավարձի եռապատիկի չափով: Նախագծի 30-րդ մասով նախատեսվում է տուգանքի չափի բարձրացում` եռապատիկի փոխարեն նախատեսելով հնգապատիկ: Տուգանքի չափի բարձրացումը պայմանավորված է նշված արարքը միայն դիտավորությամբ կատարելու հանգամանքով, ինչպես նաև իրենից հանրորեն մեծ վտանգավորություն ներկայացնելու առումով: Վերջին 3 տարվա հաշվարկով գործող խմբագրության 27-րդ մասով նախատեսված արարքը կատարելու համար նկատվել է թվով 85 խախտման աճ: Բացի այդ, բեռների փոխադրման կանոնների խախտման հետևանքով շատ են դեպքերը, երբ առաջացել են վթարներ կամ վթարային իրավիճակ, այդ իսկ պատճառով նշված վիճակագրական տվյալները ներառված չեն խախտման աճի թվի մեջ:
Գործող խմբագրության 124-րդ հոդվածի 37-րդ մասում «վարորդների» բառից հետո լրացվել է «դիտավորյալ» բառը (նախագծի 31-րդ մաս)` նախատեսելով պատասխանատվություն տվյալ մասով նախատեսված միայն դիտավորությամբ կատարված իրավախախտման համար:

Նախագծի 124-րդ հոդվածի 32-րդ մասով խստացվել է վարելու իրավունք ունեցող անձանց կողմից տրանuպորտային միջոցը կանգնեցնելու մաuին ոuտիկանության ծառայողի` oրենքով uահմանված կարգով տրված պահանջը չկատարելու իրավախախտումը վարչական տույժ նշանակելու օրվանից հետո` մեկ տարվա ընթացքում կրկին անգամ կատարելու համար սահմանված տույժը. զրկման 6 ամիս ժամկետը փոխարինվել է 1 տարի ժամկետով:
Նույն հոդվածով սահմանվել է «ուղևորների կանոնավոր փոխադրումներ իրականացնող տրանuպորտային միջոց» հասկացությունը:
Գործող 124-րդ հոդվածից հանվել է տրանuպորտային միջոցների վարորդների կողմից մերձակա տարածքից հետընթաց երթևեկությամբ ճանապարհ դուրu գալու համար պատասխանատվությունը (գործող խմբագրության 15-րդ մաս): 

Հանվել է կանոնների խախտման հետևանքով վթարային իրադրություն ստեղծելու համար պատասխանատվություն սահմանող նորմը (գործող խմբագրության 19-րդ մաս): Այն ներառվել է 124.6-րդ հոդվածի 1-ին մասում:

Հանվել են տրանuպորտային միջոցների վարորդների կողմից բաժանարար գոտի ունեցող ճանապարհներին հանդիպակաց երթևեկության գոտի դուրu գալու (գործող խմբագրության 22-րդ մաս), ինչպես նաև տրանuպորտային միջոցով uտորգետնյա կամ վերգետնյա հետիոտնային անցումներով երթևեկելու համար առավել խիստ պատասխանատվություն սահմանող դրույթները: 

Հանվել է ճանապարհատրանuպորտային պատահարի վայրից ճանապարհատրանuպորտային պատահարի մաuնակից վարորդի փախուuտի դիմելու համար պատասխանատվություն սահմանող նորմը (գործող խմբագրության 24-րդ մաս), քանի որ այն ներառված է 124.6-րդ հոդվածի 4-րդ մասում:

Հանվել է 124-րդ հոդվածի 39-րդ մասը, և լողամիջոցներով երթևեկելու կանոնները խախտելու համար նախատեսվել է պատասխանատվություն սահմանող առանձին հոդված:
124.1 հոդվածում կատարվող փոփոխությամբ հանվում է իրավախախտման վայրի պարտադիր լինելու հատկանիշը, և արաքի համար պատասխանատվություն է նախատեսվում անկախ կատարման վայրից: Բացի այդ, «մոտոցիկլետների և այլ տրանuպորտային միջոցների» բառերը փոխարինվում են «տրանuպորտային միջոցների» բառերով, քանի որ մոտոցիկլը նույնպես հանդիսանում է տրանսպորտային միջոց:
Նախագծով 124.2 հոդվածի դիսպոզիցիան համապատասխանեցվել է գործող օրենսդրության պահանջներին, բացի այդ, նվազեցվել է տուգանքի չափը, քանի որ իրավախախտումը ճանապարհային երթևեկության անվտանգության վրա անմիջական ազդեցություն չունի:
Գործող խմբագրության 124.3-րդ հոդվածից հանվել է արարքը մեկ տարվա ընթացքում երկրորդ և երրորդ անգամ կատարելու համար սահմանված պատասխանատվությունը, 1-ին մասով նախատեսված արարքի կատարման համար 10.000-ի փոխարեն սահմանվել է 20.000 տուգանք: Հոդվածը լրացվել է նոր մասով (գործող օրենսգրքի 124.5-րդ հոդվածի 1-ին մասով)` 30.000 տուգանքի փոխարեն սահմնելով 50.000: Նախագծով 124.3-րդ հոդվածի 1-ին և 2-րդ մասերի սանկցիաների համամասնորեն բարձրացումը պայմանավորված է 124.5-րդ հոդվածը ուժը կորցրած ճանաչելու հանգամանքով: 124.5-րդ հոդվածով նախատեսված կոպիտ խախտումներն ըստ էության ներառվում են 124.5-րդ հոդվածում: Բացի այդ, 124.3-րդ հոդվածից հանվել է կրկնակիություն նախատեսող նորմը:
Գործող 124.4-րդ հոդվածից հանվել է արարքը մեկ տարվա ընթացքում երկրորդ և երրորդ անգամ կատարելու համար սահմանված պատասխանատվությունը, հանվել են ըստ վայրերի արագության գերազանցման համար տույժ նախատեսող նորմերը, և սահմանվել է միանման պատասխանատվություն արագության գերազանցման համար` անկախ կատարման վայրից: Բացի այդ, հոդվածը խմբագրվել է առավել հեշտ ընկալելի լինելու նկատառումներով: Նախագծի 1-ին մասով սանկցիան մնացել է անփոփոխ, իսկ երկրորդ մասով նախատեսվող սանկցիան սահմանվել է 30.000 դրամ` հաշվի առնելով հոդվածի պարզեցման հանգամանքը, ինչպես նաև համամասնորեն պահպանվել է սանկցիայի չափը` հաշվի առնելով արարքի հանրորեն վտանգավորությունը:
124.5-րդ հոդվածն ուժը կորցրած ճանաչելը նպատակ ունի պարզեցնել իրավախախտումների համար պատասխանատվության ենթարկելու մեխանիզմները, քանի որ հոդվածով նախատեսված իրավախախտումների համակցություններն առավել հաճախ հնարավոր չի լինում հիմնավորել, ինչը կարող է չարաշահումների առիթ հանդիսանալ, բացի այդ, նշված իրավախախտումներից թեկուզ մեկի համար պատասխանատվություն կիրառելով նույնպես հնարավոր է իրագործել հիմնական խնդիրը, մասնավորապես` իրավախախտումների կանխարգելումը:
Գործող խմբագրության 124-րդ հոդվածի 19-րդ մասից հանվել է վթարային իրադրություն առաջանալու վերաբերյալ նորմը: Այն ներառվել է 124.6-րդ հոդվածի  1-ին մասում: Նախագծի 124.6-րդ հոդվածի 2-րդ մասով նախատեսված է պատասխանատվություն ճանապարհատրանսպորտային պատահարի համար` գործող խմբագրության 20.000 դրամ տուգանքի փոխարեն նախատեսելով 30.000 դրամ: Տուգանքի չափի բարձրացումը պայմանավորված է արարքի հանրորեն վտանագավորությամբ, ինչպես նաև այն հանգամանքով, որ գործող խմբագրությամբ 124-րդ հոդվածի 19-րդ հոդվածով սահմանված վթարային իրադրություն առաջանալու համար սահմանված է 30.000 դրամ տուգանք: Նշված խախտումներն առաջացրած հետևանքով, ինչպես նաև հանրորեն վտանգավորությամբ էականորեն տարբերվում են միմյանցից: Այդ իսկ պատճառով ճանապարհատրանսպորտային պատահարի սանկցիան բարձրացվել է` հավասարեցնելով գործող խմբագրության վթարային իրավիճակի սանկցիային, իսկ վթարային իրավիճակի սանկցիան նախագծով իջեցվել է:
Նախագծով խմբագրվող 124.6-րդ հոդվածի 2-րդ, 3-րդ և 4-րդ մասերի նախատեսումը պայմանավորված է ճանապարհային երթևեկության արդյունավետության բարձրացման անհրաժեշտությամբ, ինչպես նաև նշված զանցանքները քրեական օրենսգրքով սահմանված արարքներից սահմանազատելու հանգամանքով:
Նախագծով կատարված լրացումներով 125-րդ հոդվածը համապատասխանեցվել է ՀՀ կառավարության 2007 թվականի հունիսի 28-ի թիվ 955-Ն որոշման 1-ին հավելվածի պահանջներին, այսինքն` առանձին պատասխանատվություն է նախատեսվել երկաթուղային գծանցներում երթևեկության բոլոր կանոնների խախտումների համար:
Գործող 126-րդ հոդվածից հանվել է 3-րդ մասը, որով պատասխանատվություն էր նախատեսված ուղևորների կանոնավոր փոխադրումներ իրականացնող տրանuպորտային միջոցի կամ թեթև մարդատար տաքuի ավտոմոբիլի վարորդի կողմից ոչ սթափ վիճակում վարելու համար, և պատասխանատվություն է նախատեսվել ընդհանուր կարգով:

Նախագծի 126-րդ հոդվածով գործող խմբագրության 126-րդ հոդվածի համեմամատ բարձրացվել են սանկցիաների չափերը: Նշված հոդվածով պատասխանատվություն է սահմանված տրանսպորտային միջոցները վարորդների կողմից ոչ սթափ վիճակում վարելու համար: Սանկցիաների բարձրացումը պայմանավորված է այն հանգամանքով, որ նշված խախտումները բացառապես կատարվում են դիտավորությամբ, պարունակում են հասարակության համար առավել մեծ վտանգավորություն, հետևանք են ճանապարհատրանսպորտային պատահարների առաջացմանը` տարբեր ելքերով:
Բացի այդ, հաշվի առնելով միջազգային փորձը և «Աքիլես» հասարակական կազմակերպության առաջարկությունը` կիսով չափ նվազեցվել են ոչ սթափ վիճակի բնորոշման չափանիշները:
Նախագծով փոփոխվող 128-րդ հոդվածի 2-րդ մասում ներառվել է 129-րդ հոդվածով նախատեսված պատասխանատվությունը, քանի որ այն կարգավորման բնույթով մոտ է 128-րդ հոդվածով սահմանված իրավահարաբերությանը:

Նախագծի 128-րդ հոդվածի 4-րդ մասի նախատեսումը պայմանավորված է Վիեննայում ստորագրված Ճանապարհային երթևեկության մասին կոնվենցիայի պահանջով:

128-րդ հոդվածի 7-րդ և 8-րդ մասերով սահմանվել են տրանuպորտային միջոցներ վարելու իրավունք չունեցող և առանց վարորդական վկայականի անձանց հասկացությունները:
129-րդ հոդվածն ուժը կորցրած է ճանաչվել, քանի որ նշված իրավախախտումը միացվել է 128-րդ հոդվածին` որպես 2-րդ մաս:
Նախագծով օրենսգրքի 131-րդ հոդվածը համապատասխանեցվել է «Ճանապարհային երթևեկության անվտանգության ապահովման մասին» ՀՀ օրենքի պահանջներին, այսինքն` առանձին պատասխանատվություն է նախատեսվել հետիոտների և ուղևորների կողմից իրենց պարտականությունները չկատարելու, ինչպես նաև մոպեդ, հեծանիվ, լծասայլ վարելու համար օրենքով սահմանված պահանջները չկատարելու կամ դրանք խախտելու համար:
Կատարվող փոփոխությամբ գործող 132-րդ և 133-րդ հոդվածները միավորվում են մեկ հոդվածում` 132-րդ: Բացի այդ, պատասխանատվություն է սահմանվում հոդվածի 1-3-րդ մասերով նախատեսված արարքները վարչական տույժ նշանակելու օրվանից հետո` մեկ տարվա ընթացքում կրկին անգամ կատարելու համար: Նախագծի 132-րդ հոդվածի 1-ին մասով և 140-րդ հոդվածի 3-րդ մասով նախատեսված սանկցիաների բարձրացումը պայմանավորված է նշված արարքները բացառապես դիտավորությամբ կատարելու, հանրորեն մեծ վտանգավորություն ներկայացնելու հանգամանքով: Բացի այդ, 132-րդ հոդվածով սահմանված սանկցիաների խստացումը պայմանավորված է տրանսպորտային միջոցների շահագործման համար պատասխանատու կազմակերպությունների ղեկավարների կողմից ծառայությունների մատուցման որակի բարձրացման խթանման անհրաժեշտությամբ:
Խմբագրվել է 135.1 հոդվածի վերնագիրը, դիսպոզիցիայից հանվել է «ավտոմոբիլային» բառը, քանի որ նախագծով օրենսգիրքը լրացվում է նոր 135.2 հոդվածով` «Տրանսպորտային միջոցներում ծխելը»: Նոր հոդված լրացնելու նպատակը տրանսպորտային միջոցների տարբեր տեսակներում կատարված իրավախախտումների տարանջատումն է: Բացի սանկցիաների տարբերությունից, այլ է նաև լրացվող հոդվածի ենթակայությունը: Վերջինով նախատեսված վարչական իրավախախտումների վերաբերյալ գործերը քննելու է ճանապարհային ոստիկանությունը:
140-րդ հոդվածը լրացվել է նոր 4-րդ և 5-րդ մասերով` համապատասխանեց- նելով «Ճանապարհային երթևեկության անվտանգության ապահովման մասին» ՀՀ օրենքի 23-րդ հոդվածի 4-րդ մասի և 32-րդ հոդվածի պահանջներին. սահմանվել է պատասխանատվություն ինքնակամ ճանապարհային նշաններ (այդ թվում` ինքնաշեն) տեղադրելու կամ ապամոնտաժելու, ինչպես նաև ինքնակամ գծանշումներ կատարելու կամ դրանք փոփոխելու, առանց համապատասխան թույլտվության կանգնակների, արգելապատնեշների կամ այլ պարագաների միջոցով երթևեկելի մասը սահմանափակելու համար: Բացի այդ, առավել հստակ ձևակերպում է ստացել հոդվածի 1-ին մասը:
153-րդ հոդվածի դիսպոզիցիան շարադրվել է նոր խմբագրությամբ` վերնագրին համապատասխան:
175-րդ հոդվածը խմբագրվել է, հանվել է գործող հոդվածի 3-րդ մասը, և համամասնորեն բարձրացվել են սանկցիաները:
Հստակեցվել են 178-րդ հոդվածի սանկցիաները, ուժը կորցրած է ճանաչվել 2-րդ մասը, քանի որ մանր խուլիգանությունը գործող օրենսգրքի համաձայն վարչական իրավախախտում չի համարվում:
Խստացվել են 179.1 հոդվածի սանկցիաները:
Խմբագրվել է 180-րդ հոդվածի դիսպոզիցիան, նախատեսվել է պատասխանատվություն նաև գիշերային ժամանակ հրագործական արտադրատեսակներ օգտագործելու համար, ինչպես նաև հոդվածը լրացվել է 2-րդ մասով` նախատեսելով արարքի կրկնակիությունը:
182-րդ հոդվածը լրացվել է «ոստիկանության զորքերի» բառերով, քանի որ հաuարակական կարգի պահպանության և հաuարակական անվտանգության ապահովման պարտականություններ կատարում են ոստիկանության զորքերի զինծառայողները:
Նախագծով օրենսգիրքը լրացվում է նոր 182.2 հոդվածով` նախատեսելով պատասխանատվություն ոստիկանության ծառայողին իր պարտականությունները կատարելու հետ կապված վիրավորելու համար: Ոստիկանության ծառայողների կողմից իրենց ծառայողական պարտականությունները կատարելիս հաճախ են պատահում դեպքեր, երբ իրավախախտում կատարած անձանց կողմից ոստիկանության ծառայողներին հասցվում են վիրավորանքներ: ՀՀ քրեական օրենսգրքի 318-րդ հոդվածն (Իշխանության ներկայացուցչին վիրավորելը) ուժը կորցրած է ճանաչվել 19.05.08թ.: Որպես կանոն վիրավորանքը հասցնելու դեպքերը ուղեկցվում են ոստիկանության ծառայողի օրինական պահանջներին չենթարկվելով: Պաշտոնատար անձին վիրավորելու համար նյութական պատասխանատվություն է նախատեսված Գերմանիայի, Ֆրանսիայի, Էստոնիայի, Բելոռուսի, Ղազախստանի և մի շարք այլ երկրների օրենսդրությամբ:
Խմբագրվել է 183-րդ հոդվածի դիսպոզիցիան` հիմք ընդունելով ՀՀ քրեական օրենսգրքի 322-րդ հոդվածի սահմանումը:
Նախագծով 195-րդ հոդվածն ուժը կորցրած է ճանաչվում, քանի որ առանց անձնագրի կամ անվավեր անձնագրով բնակվելու դեպքում քաղաքացիներն արդեն իսկ զրկվում են օրենքով նախատեսված իրենց իրավունքների իրացման հնարավորությունից: Ինչ վերաբերում է 195-րդ հոդվածով նախատեսված առանց հաշվառման բնակվելու նորմին, ապա այն հակասում է «Բնակչության պետական ռեգիստրի» մասին ՀՀ օրենքին: Քաղաքացին ոչ թե կրելու է պատասխանատվություն առանց հաշվառման բնակվելու, այլ համապատասխան տեղական ռեգիստրին մշտական բնակության վայրի հասցեն չտրամադրելու համար (նախագծի 35-րդ հոդված):
Խստացվել է 195.1 հոդվածի 1-ին մասի սանկցիան: Հոդվածը լրացվել է նոր մասերով` հիմք ընդունելով «Բնակչության պետական ռեգիստրի մասին» ՀՀ օրենքի դրույթները:
197-րդ հոդվածն ուժը կորցրած ճանաչելու անհրաժեշտությունը պայմանավորված է այն հանգամանքով, որ այն ներկայումս կիրառելի չէ և որևէ դաստիարակչական կամ կանխարգելիչ ֆունկցիա չի ապահովում:
Խմբագրվել է 199-րդ հոդվածի դիսպոզիցիան` ընդլայնելով իրավախախտման սուբյեկտների շրջանակը, ինչպես նաև խստացվել է սանկցիան:
Օրենսգրքի 307-րդ հոդվածի 3-րդ մասը շարադրվել է նոր խմբագրությամբ` օրենսգրքի 224-րդ հոդվածի 2-րդ մասի 3-րդ կետում նշված հոդվածներով նախատեսված իրավախախտումներ կատարած անձի համար նախատեսելով տուգանքը տեղում անկանխիկ եղանակով վճարելու իրավունք, եթե Ճանապարհային ոստիկանության ստորաբաժանումներում կամ պարեկային ավտոմոբիլներում տեղադրված են պոստ-տերմինալներ:
Մյուս փոփոխությունները կրում են հիմնականում խմբագրական բնույթ: Միաժամանակ նախագծով վերանայվել են վարչական պատասխանատվության միջոցները` սանկցիաները համապատասխանեցնելով զանցանքների հանրորեն վնասակարության աստիճանին և բնույթին, ապահովվել է մի շարք զանցանքների իրավական որոշակիությունը:

